
ᐅᓐᑌᕆᐅ ᐃᔥᑯᑌᐧᐃᑭᒪ ᐅᐸᑭᑎᓇᓐ ᐧᐃᓐᑕᒪᑫᐧᐃᓐ  

ᐧᐊᑌᓂᑲᓂᔭᑉ ᐊᓄᑭᐧᐃᓐ  
 

  
 ᐧᐊᑌᓂᑲᓂᔭᑉ ᐊᓄᑭᐧᐃᓐ ᑲᐸᒥᓇᒧᐧᐊᒡ ᑭᐊᓐᑐᑕᒪᑫ ᐁᐧᐃᐅᔑᓯᑐᒡ 

ᑫᑭᐅᓐᒋᑭᐧᐁᐱᒋᑲᑌᒃ ᐸᓇᒋᒋᑫᐧᐃᓐ ᑲᐊᓄᑲᑌᒃ ᐧᐊᓴᑯᓀᒋᑲᓂᔭᐱᑫᐧᐃ ᐅᓇᐱᑫᓂᑫᐧᐃ 
ᐊᓄᑭᐧᐃᓐ. 

ᑫᔭᐱ ᓇᓇᑐᑭᑫᓐᑕᓐ. ᑲᔦ ᐧᐃᓐᑕᓐ ᐁᓀᓐᑕᒪᓐ. 
 

ᐧᐊᑌᓂᑲᓂᔭᑉ ᐊᓄᑭᐧᐃᓐ ᑭᐃᔑᒧᔥᑭᓀᐱᐃᑫ ᐅᓐᑌᕆᐅ ᐃᔥᑯᑌᐧᐃᑭᒪᐧᐃᓂᒃ ᒋᒥᓇᑲᓂᐧᐃᒡ ᐁᐧᐃᐅᔑᓯᑐᒡ ᑫᑭᐅᒋᑭᐧᐁᐱᒋᑲᑌᒃ 
ᐸᓇᒋᒋᑫᐧᐃᓐ ᑫᓂᐱᒥᐊᓄᑲᒋᑲᑌᒃ ᐧᐊᓴᑯᓀᒋᑲᓂᔭᑉ ᐊᓂᐧᑲᐱᑫᓂᑫᐧᐃ ᐊᓄᑭᐧᐃᓐ ᑲᐧᐃᒪᒋᒋᑲᑌᒃ ᐊᑲᔅᑦ ᑭᓯᔅ 26, 2016. ᐅᐅᐧᐁ 
ᑲᐧᐃᐊᓄᑲᑌᒃ ᑕᐅᔑᒋᑲᑌ ᐅᔥᑭ ᐱᒥᐱᑌᒋᑫᐧᐃᑲᒥᒃ ᑎᕋᔾᑎᓐ ᑫᒪ ᐃᒃᓀᔅ ᐧᐁᑎ ᒋᓇᐱᑫᒧᒋᑲᑌᒃ ᐅᑲᓯᓴᑲᐃᑲᓂᒃ ᑲᔦ ᑕᔥ ᑯᑕᑭᔭᓐ 
ᐃᔥᑯᑌᑫᐧᐃᐊᓄᑭᐧᐃᓐ ᑲᐧᐃᐊᓂ ᐅᓇᐱᑫᒧᒋᑲᑌᒃ ᑭᐧᐁᑎᓄᒃ ᐃᓀᑫ ᒥᔅᑯᓴᑲᐃᑲᓂᒃ ᑲᔦ ᐅᑲᓯᓴᑲᐃᑲᓂᒃ ᑫᐅᒋ ᐊᔭᓂᐧᑲᐱᑫᒧᒋᑲᑌᑭᓐ 
ᐊᓂᔑᓇᐯ ᑕᔑᑫᐧᐃᓇᓐ. 
 
ᐅᐅᐧᐁ ᑕᔥ ᒥᓂᑯᒃ ᑲᐧᐃᐸᓇᒋᒋᑫᒡ ᐧᐊᑌᓂᑲᓂᔭᑉ ᐊᓄᑭᐧᐃᓐ ᑲᐧᐃᐅᓇᒋᑫᒡ ᑫᑭᐅᒋᑭᐧᐁᐱᒋᑫᒡ ᑫᐊᐱᑕᑭᓐᑌᑭᓐ ᑲᐧᐃᐊᓄᑲᑌᑭᓐ 
ᐃᔥᑯᑌᑫᐧᐃᐊᓄᑭᐧᐃᓂᒃ ᑕᐱᔥᑯ ᑫᐊᓂᔑᒪᒋᐊᓄᑲᑌᒃ, ᐊᓄᑭᐧᐃ ᒪᓯᓇᐃᑲᓀᔅ ᑲᓇᑐᑕᒪᓂᐧᐊᒃ, ᐊᑭᐧᐃ ᓇᓇᑐᑭᑫᒋᑫᐧᐃᓐ ᑲᔦ 
ᑲᓂᔕᐳᓂᑲᑌᒃ, ᑫᓂᔑᐱᒥᐊᓄᑲᑌᒃ ᐊᓄᑭᐧᐃᓐ, ᑲᑕᐧᑭᐧᐊᒡ ᐊᓄᑭᐧᐃᓂᒃ ᒋᑲᑲᐧᑫᒋᒥᓐᐧᑕ ᑲᔦ ᐊᓂᔑᓇᐯᒃ ᒋᒪᒪᐧᐊᓐᒋᐃᐧᑕ, ᐃᔥᑯᑌᐧᐃᔭᑉ 
ᐱᒪᐱᑫᒧᒋᑫᐧᐃᓐ ᓇᓇᑲᒋᒋᑫᐧᐃᓐ, ᐊᓂᔑᓇᐯᒃ ᒋᐧᐊᐧᐃᒋᐃᐧᐁᐧᐊᒡ ᑕᑯ ᑫᐃᓇᑌᒃ ᐊᓐᑐᑕᒪᑫᐧᐃᓐ ᑲᔦ ᐅᑕᓇᒃ ᑲᑭᐸᒥᓇᒧᐧᐊᒡ ᐅᐅᐧᐁ 
ᐊᓄᑭᐧᐃᓂ. ᐊᓇᓴ ᑭᐸᑭᑎᓂᑲᑌᐸᓐ ᐅᐅᐧᐁ ᑲᐧᑫᐧᑌᐧᐃᓐ ᐊᑲᔅᑦ ᑭᓯᔅ 26, 2016 ᒋᐅᒋᒪᒋᑕᒪᑲᒃ ᐧᐊᑌᓂᑲᓂᔭᑉ ᐊᓄᑭᐧᐃᓐ ᑭᐃᔑᑲᐧᑫᐧᑌ 
ᒋᐅᒋᑲᓇᐧᐊᐸᒋᑲᑌᓂᑭᓐ ᑫᑭᐅᒋᑭᐧᐁᐱᒋᑫᒡ ᐅᐸᓇᒋᒋᑫᐧᐃᓐ ᐧᐁᑎ ᐅᒋ ᐧᐊᑌᐸᑲᐧᐃᑭᓯᔅ 2008. ᐅᓄ ᑕᔥ ᐸᓇᒋᒋᑫᐧᐃ ᒪᒪᐧᐊᑭᓐᒋᑫᐧᐃᓇᓐ 
ᒋᑭᐧᐁᐱᒋᑲᑌᒃ ᑭᔥᐱᓐ ᐧᐁᑎ ᐊᓂᓂᑲᓐ ᐅᓐᑌᕆᐅ ᐃᔥᑯᑌᐧᐃᑭᒪ ᐃᓀᓐᑕᒃ ᑌᐧᐯ ᐁᑭᐸᓇᒋᒋᑫᓇᓂᐧᐊᒃ.   
 
ᐅᑭᒪᐧᐃᓐ ᑲᐸᒥᓇᒃ ᐃᔥᑯᑌᑫᐧᐃᓐ ᐅᑭᐅᓐᒋᐧᐃᓐᑕᒪᐧᐊᓐ ᐅᓐᑌᕆᐅ ᐃᔥᑯᑌᐧᐃᑭᒪᓐ ᑲᑭᐅᔑᒋᑲᑌᒃ ᑭᒋᐅᓇᑯᓂᑫᐧᐃ ᒪᓯᓇᐃᑲᓐ 
ᐁᐧᐃᓐᑕᒪᑫᒪᑲᒃ ᐊᐱᒋ ᐁᑭᒋᓀᑕᐧᑲᒃ ᒋᐅᔑᒋᑲᑌᒃ ᐃᔥᑯᑌᑫᐧᐃᓐ ᒋᐅᔑᒋᑲᑌᒃ ᐅᑲᓯᓴᑲᐃᑲᓂᒃ ᑲᔦ ᐧᐁᑎ ᑭᐧᐁᑎᓄᒃ ᐅᒋ ᒥᔅᑯᓴᑲᐃᑲᓂᒃ 
ᑲᔦ ᐅᑲᓯᓴᑲᐃᑲᓂᒃ ᒋᐅᒋ ᐊᔭᓂᐧᑲᐱᑫᒧᒋᑲᑌᑭᓐ ᐊᓂᔑᓇᐯ ᑕᔑᑫᐧᐃᓇᓐ. ᒥᑕᔥ ᐅᑭᒪᐧᐃᓐ ᑲᑭᐃᔑᐧᐃᑕᒪᐧᐊᒡ ᐅᓐᑌᕆᐅ ᐃᔥᑯᑌᐧᐃᑭᒪᓐ 
ᒋᒥᓄᐱᐊᒃ ᐧᐊᑌᓂᑲᓂᔭᑉ ᐊᓄᑭᐧᐃᓐ ᐅᑕᓄᑭᐧᐃ ᒪᓯᓇᐃᑲᓀᔅ ᒋᐊᐸᒋᑐᐧᐊᒡ ᑫᓄᒋ ᒪᒋᑲᒧᐧᐊᒡ ᐃᔥᑯᑌᑫᐧᐃᐊᓄᑭᐧᐃᓂ ᐅᑲᓯᓴᑲᐃᑲᓂᒃ ᑲᔦ 
ᑕᔥ ᒥᔅᑯᓴᑲᐃᑲᓂᒃ ᑲᔦ ᐅᑲᓯᓴᑲᐃᑲᓂᒃ ᑭᐧᐁᑎᓄᒃ ᒋᐊᓂᔑ ᐊᔭᓂᐧᑲᐱᑫᒧᒋᑫᓇᓂᐧᐊᒃ.  
 
ᐅᐅᐧᐁ ᑕᔥ ᑭᒋᐅᓇᑯᓂᑫᐧᐃ ᒪᓯᓇᐃᑲᓐ ᑲᔦ ᐅᑭᒪᐧᐃᓐ ᑲᐸᒥᓇᒃ ᐃᔥᑯᑌᑫᐧᐃᓂ ᐅᑐᓇᒋᑫᐧᐃᓐ ᐊᑌᐧᐊᓐ ᐃᐃᒪ “ᑲᑭᒋᓀᑕᐧᑲᑭᓐ 
ᐃᔥᑯᑌᑫᐧᐃᐊᓄᑭᐧᐃᓇᓐ” ᐸᑫᐱᐃᑲᓂᒃ ᐅᓐᑌᕆᐅ ᐃᔥᑯᑌᐧᐃᑭᒪᐧᐃᓐ ᒪᒪᑲᑕᐱᑯᒃ. 
 
ᐅᓐᑌᕆᐅ ᐃᔥᑯᑌᐧᐃᑭᒪ ᑕᓂᒪᐧᐊᒋᐃᐧᐁ 
ᐅᓐᑌᕆᐅ ᐃᔥᑯᑌᐧᐃᑭᒪ (OEB) ᑕᒪᐧᐊᒋᐃᐧᐁ ᒋᑕᔑᓐᒋᑲᑌᓂᒃ ᐧᐊᑌᓂᑲᓂᔭᑉ ᐊᓄᑭᐧᐃᓐ ᐅᑲᐧᑫᐧᑌᐧᐃᓐ. ᑕᑲᑲᐧᑫᒋᒪᑲᓂᐧᐃ ᑫᑯᓇᓐ ᑲᐧᐃᐃᔑᐅᓇᒋᑫᒡ 
ᑫᑭᐅᓐᒋ ᑭᐧᐁᐱᒋᑫᒡ ᐅᓇᐸᒋᒋᑫᐧᐃᓂᒃ. ᑕᑯ ᑲᔦ ᓂᑲᑕᐧᐃᔥᑲᒪᑫᒥᓐ ᐊᐧᐃᔭᒃ ᑲᔦ ᐊᓄᑭᐧᐃᓇᓐ ᑲᐸᒥᓇᒧᐧᐊᒡ ᒋᐱᑲᐧᑫᐧᑌᐧᐊᒡ ᑫᑯᓇᓐ ᑲᔦ ᐊᓂᓐ 
ᑫᐃᑭᑐᐧᐊᒡ ᐅᐧᐁᓂ ᐅᒋ. ᐊᐱ ᑭᐊᓂᐃᔥᐧᑲ ᒪᐧᐊᒋᐃᑎᓇᓂᐧᐊᒃ ᒥᐊᐱ OEB ᑫᐅᓀᓐᑕᒃ ᒪᑭᐧᔕ ᒋᐅᑕᐱᓇᒧᐧᑫᓐ ᑲᑭᐱᔑᑲᐧᑫᒋᒪᑲᓂᐧᐃᒡ. 
 
ᑎᐱᓇᐧᐁ ᐱᒥᐧᐃᓂᑎᓱᒪᑲᓐ ᐅᐅᐧᐁ ᐅᓐᑌᕆᐅ ᐃᔥᑯᑌᐧᐃᑭᒪ ᐊᓄᑭᑕᒪᑫᐧᐃᓐ. ᓂᓇᐧᐃᑦ ᐅᐅᒪ ᓂᑐᒋᐅᓀᑕᒪᑫᒥᓐ ᐧᐁᐧᐁᓂ ᒋᔑᐧᐃᑐᑭᑫᒪᑲᑭᓐ ᑫᑯᓇᓐ. 
ᑕᑯ ᑲᔦ ᓂᐱᑐᑕᒥᓐ ᐁᐸᒥᓂᑫᑕᒪᑫᔭᒃ ᑫᒋᓇᒡ ᐧᐁᐧᐁᓂ ᒋᐱᒥᐊᓄᑭᒪᑲᑭᓐ ᑲᔦ ᐧᐁᐧᐁᓂ ᒋᔑᓭᒪᑲᒃ ᐃᐃᒪ ᐃᓀᑫ ᐸᓇᒋᒋᑫᐧᐃᓂᒃ ᑲᐱᒥᐊᐸᑕᒃ 
ᐃᔥᑯᑌᑫᐧᐃᓐ.    
 
ᑫᑭᓐ ᑭᑫᓐᑕᓐ ᑲᔦ ᐸᑭᑎᓇᓐ ᑭᑎᑭᑐᐧᐃᓐ 
ᐃᔑᓭ ᑫᑭᓐ ᒋᑭᑫᑕᒧᐃᑯᔭᓐ ᐅᐅᐧᐁ ᑲᑭᒧᔥᑭᓀᐱᐃᑫᓇᓂᐧᐊᒃ ᑲᔦ ᑫᑭᓐ ᒋᐸᐸᒥᓯᔭᓐ ᑫᐊᓂᐱᒥᐃᔑᒋᑫᓇᓂᐧᐊᒃ. 

• ᓀᐅᒡ ᑲᐧᐊᐸᑕᓐ ᐧᐃᐧᐊᐸᑕᒪᓐ ᐧᐊᑌᓂᑲᓂᔭᑉ ᐊᓄᑭᐧᐃᓐ ᑲᑭᒧᔥᑭᓀᐱᐃᑫᒡ ᑲᑭᐊᒋᑲᑌᓂᒃ ᐅᓐᑌᕆᐅ ᐃᔥᑯᑌᐧᐃᑭᒪ ᒪᒪᑲᑕᐱᑯᒃ.  
• ᐅᔑᑐᓐ ᑭᑐᔑᐱᐃᑲᓐ ᑫᑯᓐ ᐧᐃᐧᐃᓐᑕᒪᓐ, ᒋᐅᒋᓇᓇᑲᑕᐧᐁᑕᐧᑲᒃ ᒣᐧᑲ ᒪᐧᐊᒋᐃᐧᐁᓇᓂᐧᐊᒃ.  
• ᑫᑭᓐ ᐱᐧᐊᐧᐃᒋᐃᐧᐁᓐ (ᑕᔑᓐᒋᑫᐧᐃᓂᒃ ᑲᐃᔑᑕᐧᑭᒡ ᑲᐃᐧᓇᓱᒡ). ᒋᔑᒧᔥᑭᓀᐱᐃᑫᔭᓐ ᐱᓇᐧᑭᐧᐃᑭᓯᔅ 31, 2016 ᑭᔥᐱᓐ ᐅᐅᐧᐁ ᐁᑲ 

ᐱᒥᓂᔕᐊᓯᐧᐊᓐ ᑲᐧᐃᓐ ᑲᐱᐃᑯᓯ ᒥᓇᐧᐊ ᐧᐃᒪᐧᐊᒋᐃᐧᐁᓇᓂᐧᐊᒃ ᑲᔦ ᑲᐧᐃᓐ ᓂᑲᓐ ᑲᐧᐃᓐᑕᒪᑯᓯ ᑫᓂᔑᒋᑫᓇᓂᐧᐊᒃ. 
• ᐊᐱ ᑭᑭᔑᒋᑫᓇᓂᐧᐊᒃ, ᑲᑭᐧᐊᐸᑕᓐ ᐅᓐᑌᕆᐅ ᐃᔥᑯᑌᐧᐃᑭᒪ ᑲᑭᐃᔑᐅᓀᓐᑕᒃ ᑲᔦ ᐧᐁᑯᓀᓐ ᐅᒋ ᐃᐃᒪ ᒪᒪᑲᑕᐱᑯᒃ. 

ᑫᔭᐱ ᑭᑫᑕᓐ 
ᒥᐅᐧᐁ ᑲᐊᐸᑕᒃ ᑭᑭᓇᐧᐊᑕᑭᑕᓱᓐ EB-2016-0262. ᑫᔭᐱ ᐧᐃᑭᑫᓐᑕᒪᓐ ᑲᐧᐃᒪᐧᐊᒋᐃᐧᐁᓇᓂᐧᐊᒃ, ᐧᐃᑭᑫᑕᒪᓐ ᑫᐃᔑᓂᔕᐊᒪᓐ ᑭᑐᔑᐱᐃᑲᓐ ᑫᒪ 
ᐧᐃᐧᐃᒋᐃᐧᐁᔭᓐ ᑕᔑᓐᒋᑫᐧᐃᓂᒃ ᑫᒪ ᑲᔦ ᐧᐃᐧᐊᐸᑕᒪᓐ ᑲᐅᔑᐱᐃᑲᑌᒃ ᐅᐅᐧᐁ ᑲᑕᔑᓐᒋᑲᑌᒃ, ᐊᐸᒋᑐᓐ ᐅᐅᐧᐁ ᐊᑭᑕᓱᓐ EB-2016-0262 OEB 
ᒪᒪᑲᑕᐱᑯᒃ: www.ontarioenergyboard.ca/participate. ᐃᔑᑭᑭᑐᓐ ᒋᐧᐃᓐᑕᒪᑯᔭᓐ ᑫᑯᓐ ᐧᐃᑲᐧᑫᐧᑌᔭᓐ ᐅᐅᒪ 1-877-632-2727.  
 
ᒪᐧᐊᒋᐃᐧᐁᐧᐃᓐ ᑫᒪ ᑲᒧᒋᐸᑭᑎᓂᑲᑌᒃ ᒪᓯᓇᐃᑲᓐ ᑲᐧᐃᑕᔑᓐᒋᑫᓇᓂᐧᐊᒃ 
ᓂᐧᔐᒃ ᑐᒋᑲᑌ ᐅᓐᑌᕆᐅ ᐃᔥᑯᑌᐧᐃᑭᒪ ᑲᐧᐃᐅᓇᑐᒡ ᑕᔑᓐᒋᑫᐧᐃᓇᓐ - ᒋᒪᐧᐊᒋᐃᐧᐁᓇᓂᐧᐊᒃ ᑫᒪ ᒋᒧᒋᐸᓂᑎᓂᑲᑌᒃ ᒪᓯᓇᐃᑲᓐ. ᐧᐊᑌᓂᑲᓂᔭᑉ 
ᐊᓄᑭᐧᐃᓐ ᑲᑭᒧᔥᑭᓀᐱᐃᑫᒡ ᑭᐃᑭᑐ ᐁᐧᐃᒧᒋᐸᑭᑎᓇᒃ ᒪᓯᓇᐃᑲᓂ. ᐊᐱ ᑕᔥ ᐅᓐᑌᕆᐅ ᐃᔥᑯᑌᐧᐃᑭᒪ ᐅᑲᓂᐅᓀᓐᑕᓐ ᑭᔥᐱᓐ ᒪᐧᐊᒋᐃᐧᐁᐧᐃᓂᒃ ᑫᒪ 
ᑲᒧᒋᐸᑭᑎᓂᑲᑌᒃ ᒪᓯᓇᐃᑲᓐ ᒋᐅᒋᑕᔑᒋᑫᓇᓂᐧᐊᒃ. ᑭᔥᐱᓐ ᐊᑕᐧᐁᑕᒪᐸᓐ ᒋᒪᐧᐊᒋᐃᐧᐁᓇᓂᐧᐊᒃ, ᐃᔑᐅᔑᐱᐃᑫᓐ ᐅᓐᑌᕆᐅ ᐃᔥᑯᑌᐧᐃᑭᒪᐧᐃᓂᒃ 
ᒋᐧᐃᓐᑕᒪᓐ ᐧᐁᑯᓀᓐ ᑲᐅᒋᐃᓀᑕᒪᓐ ᒋᐧᐸ ᐱᓇᐧᑭᐧᐃᑭᓯᔅ 31, 2016.  
 
ᐊᔭᐧᑲᒥᑲᓇᐧᐁᒋᑫᐧᐃᓐ 
ᑭᔥᐱᓐ ᐱᒋᓂᔕᐊᒪᓐ ᑭᑐᔑᐱᐃᑲᓐ, ᑭᐧᐃᓱᐧᐃᓐ ᑲᔦ ᑭᑎᑭᑐᐧᐃᓐ ᑕᐧᐊᐸᓐᒋᑲᑌᐧᐊᓐ ᑲᔦ ᐃᐃᒪ ᐅᓐᑌᕆᐅ ᐃᔥᑯᑌᐧᐃᑭᒪ ᒪᒪᑲᑕᐱᑯᒃ. ᑭ ᑭᑭᑐᐧᐃᓐ, 
ᑲᐃᔑᑕᔭᓐ ᑲᔦ ᐱᐧᐊᐱᑯᒃ ᐅᔑᐱᐊᒪᑎᐧᐃᓐ ᑲᐃᔑᐱᐃᑲᑌᒃ ᑕᑲᓯᐱᐃᑲᑌᐧᐊᓐ. ᑭᔥᐱᓐ ᐊᓄᑭᐧᐃᓐ ᑎᐯᑕᒪᓐ, ᑲᑭᓇ ᑭᑎᐸᒋᒥᑯᐧᐃᓐ ᑕᐧᐊᐸᒋᑲᑌᐧᐊᓐ. 
ᑭᔥᐱᓐ ᐧᐃᐧᐃᒋᐃᐧᐁᔭᓐ ᐅᐅᒪ ᑲᐧᐃᑕᔑᓐᒋᑫᓇᓂᐧᐊᒃ, ᑲᑭᓇ ᑭᑎᐸᒋᒥᑯᐧᐃᓐ ᑕᐧᐊᐸᓐᒋᑲᑌᐧᐊᓐ.  
 
ᐅᐅᐧᐁ ᑕᔑᓐᒋᑫᐧᐃᓐ ᑕᐃᔑᐅᔑᐱᐃᑲᑌ ᐸᑫᐱᐃᑲᓂᒃ 78 ᐅᓐᑌᕆᐅ ᐃᔥᑯᑌᐧᐃᑭᒪ ᐅᓇᑯᓂᑲᓂᒃ, S.O. 1998 c.15 (Schedule B). 

 
    
   

 


